
RESOLUCIÓN DE CONCESIÓN DE AXUDA 

AXUDA CAMIÑOS RURAIS 2026-2027 (MR701E) 

I.- Identificación do proxecto 

 
Nº de Expediente: PM26-0001 
Título: Camiños rurais 2026-2027 (MR701E) 
Promotor: LUGO 

 
II.- Antecedentes 

• O 30 de decembro de 2025 a conselleira do Medio Rural asinou a Orde pola que se establecen 
as bases reguladoras e a convocatoria para o ano 2026 das axudas para actuacións en camiños 
rurais no período 2026-2027, cofinanciadas co Fondo Europeo Agrícola de Desenvolvemento 
Rural (Feader) no marco do Plan estratéxico da PAC 2023-2027 de España (DOG núm. 24, do 5 
de febreiro de 2026). 

• O Plan estratéxico da política agrícola común de España para o período 2023-2027 foi 
aprobado por Decisión de execución da Comisión Europea C(2022) 6017 final, do 31 de agosto 
de 2022, e modificado pola Decisión de execución da Comisión Europea C(2025) 5713 final, do 
14 de agosto de 2025. 

• No marco da intervención 6872.-Investimentos non produtivos en servizos básicos en zonas 
rurais, prevese que as comunidades autónomas poidan levar a cabo investimentos non 
produtivos en servizos básicos que permitan mellorar a competitividade e a xeración de 
emprego e renda en zonas rurais. Todo isto co obxectivo de mellorar as condicións de vida da 
poboación rural e tratar de evitar o despoboamento, entre outras actuacións, mediante a 
mellora da accesibilidade, a mobilidade, a seguridade e a cohesión rural. 

• A Consellería do Medio Rural, co obxecto de racionalizar os investimentos en obras de 
infraestruturas no medio rural, procurará fomentar as actuacións para realizar en distintos 
concellos de Galicia, que se desenvolverán de acordo cuns criterios básicos de repartición dos 
fondos públicos vinculados a esta convocatoria de axudas. 

• Así mesmo, no repartición dos citados fondos tívose en conta, ademais, o Acordo do Consello 
da Xunta, do 28 de febreiro de 2013, polo que se determinan os criterios aplicables ás axudas e 
subvencións destinadas ás entidades locais da Comunidade Autónoma de Galicia para primar 
proxectos de xestión compartida e incentivos en procesos de fusión municipal. 

• Estas axudas tramítanse conforme o establecido na Orde da Consellería de Economía e 
Facenda, do 11 de febreiro de 1998, modificada polas ordes do 27 de novembro de 2000 e do 
25 de outubro de 2001, relativa á tramitación anticipada de expedientes de gasto, polo que 
queda condicionada a súa eficacia a que exista crédito adecuado e suficiente nos orzamentos 
da Comunidade Autónoma de Galicia para o vindeiro ano 2026. Así mesmo, a concesión das 
subvencións queda condicionada á existencia de crédito adecuado e suficiente no momento da 
resolución de concesión. 

• O importe global destas axudas distribúese entre todos os concellos que cumpran os 
requisitos establecidos nesta orde, en aplicación dos criterios de natureza socioeconómica 
establecidos no anexo I. 

• A aplicación dos citados criterios determinan o importe máximo de axuda que pode 
corresponder a cada un dos beneficiarios. 

A entidade promotora do proxecto presentou unha solicitude de axuda ao abeiro da orde do 30 de 
decembro de 2025 pola que se establecen as bases reguladoras e a convocatoria para o ano 2026 das 
axudas para actuacións en camiños rurais no período 2026-2027, cofinanciadas co Fondo Europeo 
Agrícola de Desenvolvemento Rural (Feader) no marco do Plan estratéxico da PAC 2023-2027 de 
España, en réxime de concorrencia non competitiva mediante tramitación anticipada de gasto, código 
de procedemento MR701E (DOG núm. 24, do 5 de febreiro de 2026). 

A subdirección xeral de Infraestruturas Agrarias emitiu informe de control de elixibilidade favorable 
(ICE), unha vez realizados todos os controis administrativos sobre a solicitude de axuda segundo o 
establecido nesta Orde. 

III.- Fundamentos legais 

• O 30 de decembro de 2025 a conselleira do Medio Rural asinou a Orde do 30 de decembro de 
2025 pola que se establecen as bases reguladoras e a convocatoria para o ano 2026 das 
axudas para actuacións en camiños rurais no período 2026-2027, cofinanciadas co Fondo 
Europeo Agrícola de Desenvolvemento Rural (Feader) no marco do Plan estratéxico da PAC 
2023-2027 de España (DOG núm. 24, do 5 de febreiro de 2026). 

• Decisión de execución da Comisión, do 31 de agosto de 2022, pola que se aproba o Plan 
estratéxico da PAC 2023-2027 de España para a axuda da Unión financiada polo Fondo 
Europeo Agrícola de Garantía e o Fondo Europeo Agrícola de Desenvolvemento Rural (CCI: 
2023ES06AFSP001), modificada por Decisión de Execución da Comisión do 14 de agosto de 
2025. 

• Regulamento (UE) 2021/2115 do Parlamento Europeo e do Consello, do 2 de decembro de 2021, 
polo que se establecen normas en relación coa axuda aos plans estratéxicos que deben 
elaborar os Estados membros no marco da política agrícola común (plans estratéxicos da 
PAC), financiada con cargo ao Fondo Europeo Agrícola de Garantía (FEAGA) e ao Fondo 
Europeo Agrícola de Desenvolvemento Rural (Feader), e polo que se derrogan os 
Regulamentos (UE) nº 1305/2013 e (UE) nº 1307/2013. 

• Regulamento (UE) nº 2021/2116 do Parlamento Europeo e do Consello, do 2 de decembro de 
2021, sobre o financiamento, a xestión e o seguimento da política agrícola común e polo que 
se derroga o Regulamento (UE) nº 1306/2013. 

• Regulamento delegado (UE) 2022/1408 da Comisión, do 16 de xuño de 2022, polo que se 
modifica o Regulamento (UE) 2021/2116 do Parlamento Europeo e do Consello, no que incumbe 
ao pagamento de anticipos para determinadas intervencións e medidas de apoio recollidas no 
Regulamento (UE) nº 2021/2115.  

• Regulamento de execución (UE) nº 2022/1173 da Comisión, do 31 de maio de 2022, polo que se 
establecen disposicións de aplicación do Regulamento (UE) nº 2021/2116 do Parlamento 
Europeo e do Consello, no que respecta ao sistema integrado de xestión e control da política 
agrícola común.  

• Regulamento de execución (UE) nº 2022/128 da Comisión, do 21 de decembro de 2021, polo que 
se establecen disposicións de aplicación do Regulamento (UE) nº 2021 /2116 do Parlamento 
Europeo e do Consello, sobre os organismos pagadores e outros órganos, a xestión financeira, 
a liquidación de contas, os controis, as garantías e a transparencia.  

• Regulamento de execución (UE) nº 2022/129 da Comisión, do 21 de decembro de 2021, polo que 
se establecen normas para os tipos de intervención relativos ás sementes oleaxinosas, o 
algodón e os subprodutos da vinificación en virtude do Regulamento (UE) nº 2021/2115 do 
Parlamento Europeo e do Consello, así como para os requisitos en materia de información, 
publicidade e visibilidade relacionados coa axuda da Unión e os plans estratéxicos da PAC.  

De acordo co anterior, logo da instrución do procedemento nos termos previstos na orde do 30 de 
decembro de 2025, pola que se establecen as bases reguladoras e a convocatoria para o ano 2026 das 
axudas para actuacións en camiños rurais no período 2026-2027, cofinanciadas co Fondo Europeo 
Agrícola de Desenvolvemento Rural (Feader) no marco do Plan estratéxico da PAC 2023-2027 de 
España (DOG núm. 24, do 5 de febreiro de 2026),  de acordo coa proposta formulada pola 
Subdirección de Infraestruturas Agrarias, a directora xeral de Desenvolvemento Rural, no exercicio 

das competencias delegadas por orde do 17 de novembro de 2015, artigo 2, terceiro, letra a), pola que 
se fai pública a delegación de competencias na Dirección Xeral de Desenvolvemento Rural, DOG núm. 
223, do 23 de novembro de 2015), 

RESOLVO: 

Concederlle ao concello de LUGO unha axuda por importe de 102.630,00 € ao abeiro da orde do 30 de 
decembro de 2025, pola que se establecen as bases reguladoras e a convocatoria para o ano 2026 das 
axudas para actuacións en camiños rurais no período 2026-2027, coas seguintes condicións: 

 
1. O orzamento presentado e aprobado desagregado por conceptos é o seguinte:  

       
      
   PROXECTO   

Orzamento 
Presentado  

Orzamento 
Aceptado  

PROXECTO Nº 1 101.224,15 € 101.224,15 € 

Total proxectos de obra 101.224,15 € 101.224,15 € 

Control de calidade 1.405,85 € 1.405,85 € 

TOTAL SOLICITUDE DE AXUDA 102.630,00 € 102.630,00 € 

   
Respecto do orzamento aceptado , compre facer as seguintes observacións:  
 

• En relación ao Proxecto Nº1: MELLORA DOS ACCESOS AOS NÚCLEOS DE TRANSFONTAO ( 
COESES) , POLLIDO ( COESES) E RIBADELO (RIBAS DE MIÑO) 
 

o O importe presentado para este proxecto na solicitude de axuda non se corresponde 
co importe que figura no orzamento do proxecto. Enténdese que se trata dun erro numé-
rico, procédese a modificar de oficio o importe da solicitude polo que figura no proxecto 
que é 101.224,15 €. 

 
2. A puntuación obtida por cada unha das actuacións propostas na solicitude de axuda segundo os 
criterios de selección de operacións (artigo 11 desta orde) é a seguinte: 

o Actuación 1.1: MELLORA DOS ACCESOS AOS NÚCLEOS DE TRANSFONTAO (COESES) 
VIAL E RAMAL (Puntuación: 60 puntos) 
o Actuación 1.2: MELLORA DOS ACCESOS AOS NÚCLEOS DE POLLIDO ( COESES) VIAL E 
RAMAIS (Puntuación: 30 puntos) 
o Actuación 1.3: MELLORA DOS ACCESOS AOS NÚCLEOS DE RIBADELO (RIBAS DE MIÑO) 
VIAL E RAMAL (Puntuación: 45 puntos) 

 
 
3. O importe da subvención financiase con cargo á conta orzamentaria 15.06.551A.7600 (código de 

proxecto 2026-00068) dos orzamentos xerais da Comunidade Autónoma para o ano 2026 e 2027, 
de acordo coa seguinte desagregación: 
 

Importe asignado (Camiños Rurais 2026-27) 102.630,00 € 

Orzamento aceptado 102.630,00 € 

Importe da axuda 102.630,00 € 

Anualidades 

Anualidade 2026 

(40,74%) 

Anualidade 2027 

(59,26%) 

41.811,46 € 60.818,54 € 

4. O procedemento de xestión das subvencións, así como o réxime de xustificación dos 
investimentos subvencionables é o referido na orde do 30 de decembro de 2025 pola que se 
establecen as bases reguladoras e a convocatoria para o ano 2026 das axudas para actuacións en 
camiños rurais no período 2026-2027, cofinanciadas co Fondo Europeo Agrícola de 
Desenvolvemento Rural (Feader) no marco do Plan estratéxico da PAC 2023-2027 de España, en 
réxime de concorrencia non competitiva mediante tramitación anticipada de gasto (código de 
procedemento MR701E), DOG núm. 24, do 5 de febreiro de 2026. 

 
5. O prazo límite para executar e xustificar os investimentos correspondentes á anualidade 2026 

será o 16 de outubro de 2026. Este prazo poderá ampliarse excepcionalmente ata o 11 de 
decembro de 2026 de acordo coas condicións previstas no artigo 16 desta orde. 
 
Para a anualidade 2027, o prazo límite para executar e xustificar os investimentos será o 28 de 
maio de 2027. A esta xustificación poderán imputarse, igualmente, os gastos executados desde a 
finalización do prazo de xustificación correspondente á anualidade 2026. 
 
A xustificación documental dos investimentos realizarase nos termos previstos nos artigos 16 e 17 
da orde da convocatoria de axudas. 
 
Antes do remate do prazo de execución e xustificación dos investimentos correspondentes á 
anualidade 2027, os concellos poderán solicitar, excepcionalmente, unha ampliación do citado 
prazo nos termos previstos no artigo 45 do Regulamento da Lei 9/2007, do 13 de xuño, de 
subvencións de Galicia, aprobado polo Decreto 11/2009, do 8 de xaneiro, polo que se aproba o 
Regulamento da LSG en relación co artigo 32 da Lei 39/2015, e, en calquera caso, co cumprimento 
das condición previstas no artigo 16 da orde do 30 de decembro de 2025, pola que se establecen 
as bases reguladoras e a convocatoria para o ano 2026 das axudas para actuacións en camiños 
rurais no período 2026-2027. 

 
6. O réxime de pagamentos axustarase ao establecido no artigo 18 da orde:  

a. Con cargo á anualidade 2026, tramitarase un pagamento á conta, sen que exceda a 
anualidade prevista neste exercicio orzamentario. 

b. Así mesmo, os concellos beneficiarios das axudas poderán solicitar a concesión dun 
pagamento anticipado, con cargo á anualidade 2026 como financiamento necesario 
para levar a cabo as actuacións inherentes ao proxecto subvencionado. 

c. A solicitude de pagamento do anticipo presentarase segundo o modelo que se xerará 
automaticamente na aplicación informática que xestiona a convocatoria das axudas 
https://appsagader.xunta.gal/caminos. 

d. Os concellos deberán comprometerse a aboar o importe cuberto pola garantía no caso 
de que non se estableza o dereito ao pagamento anticipado. 

e. A data límite para solicitar o pagamento anticipado será o 1 de setembro de 2026. 
f. A tramitación e a concesión do pagamento anticipado suxeitarase á regulación do 

artigo 31.6 da Lei 9/2007, do 13 de xuño, de subvencións de Galicia, en relación co 
artigo 63.1.dous do Regulamento da Lei 9/2007, do 13 de xuño, de subvencións de 
Galicia, aprobado polo Decreto 11/2009, do 8 de xaneiro, e do artigo 44.3 do 
Regulamento (UE) nº 2021/2116, do 2 de decembro. 

g. De acordo con esta normativa, o pagamento anticipado non poderá superar o 50 % da 
axuda pública concedida nin, de ser o caso, exceder a anualidade prevista en cada 
exercicio orzamentario. A concesión do anticipo farase mediante resolución motivada. 

h. Ao abeiro do artigo 65.4.c) do Regulamento da Lei 9/2007, do 13 de xuño, de 
subvencións de Galicia, aprobado polo Decreto 11/2009, do 8 de xaneiro, polo que se 
aproba no caso de pagamentos á conta e pagamentos anticipados os concellos 
beneficiarios das axudas están exentos da constitución de garantías. 

i. Non obstante o disposto no anterior parágrafo, o punto 4.2 do Plan galego de controis 
das intervencións PEPAC 2023-2027 – Réxime Feader non SIXC, con carácter xeral, o 

anticipo cómpre supeditalo á constitución con carácter previo dunha garantía bancaria 
ou equivalente que corresponda ao 100 % do importe anticipado. Así mesmo, o dito 
plan de controis establece que no caso de anticipos solicitados por entidades locais, 
como é o caso destas bases reguladoras, poderán achegar unha carta de compromiso, 
que se considera equivalente á garantía, en que esa autoridade pública se 
comprometa a aboar o importe cuberto pola garantía no caso de que non se teña 
establecido o dereito ao importe anticipado. 

j. O libramento da subvención na primeira anualidade non poderá superar a cantidade 
establecida na resolución de concesión para este exercicio orzamentario. Non 
obstante, os gastos executados e xustificados por riba deste límite poderán imputarse 
á anualidade 2027, sen que iso implique incremento da asignación correspondente ao 
referido exercicio orzamentario. 

k. Os pagamentos á conta e os pagamentos anticipados previstos neste artigo non 
poderán superar o crédito previsto na anualidade orzamentaria, de conformidade co 
artigo 31.6 da Lei 9/2007, do 13 de xuño, de subvencións de Galicia. 

l. Na anualidade 2027 non se concederán pagamentos á conta nin se tramitarán 
pagamentos anticipados, de xeito que se practicará unicamente a liquidación do 
expediente mediante o pagamento final. 

 
7. Con carácter xeral, son obrigas dos beneficiarios as establecidas no artigo 11 da Lei 9/2007, do 13 

de xuño, de subvencións de Galicia e conforme ao disposto no artigo 19 da orde da convocatoria 
de axudas. 

 
8. Para os efectos de determinar a compatibilidade e acumulación das axudas, a entidade 

beneficiaria deberá declarar outras axudas solicitadas, concedidas e/ou pagadas para o mesmo 
proxecto, nos termos previstos na solicitude de axuda (anexo II) e na solicitude de pagamento 
(anexo IV). 

 
9. Procederá o reintegro das contías percibidas indebidamente de acordo co establecido no artigo 22 

da orde da convocatoria de axudas e a exixencia dos xuros de demora nos supostos previstos no 
artigo 33.1 da LSG e de conformidade co artigo 10 da Lei 30/2022, do 23 de decembro, pola que se 
regulan o sistema de xestión da PAC e outras materias conexas. O procedemento de reintegro 
tramitarase nos termos previstos no artigo 77 do RLSG. 

 
10. Os beneficiarios das axudas, de ser o caso, estarán suxeitos ao réxime sancionador previsto no 

título IV da LSG e no VI do Decreto 11/2009, do 8 de xaneiro, polo que se aproba o Regulamento da 
LSG, e ao disposto no título II da Lei 30/2022, do 23 de decembro, pola que se regula o sistema de 
xestión da PAC e outras materias conexas. 

Contra esta resolución, que pon fin á vía administrativa, poderase interpor recurso 
contencioso-administrativo ante a Sala do Contencioso-Administrativo do Tribunal Superior de 
Xustiza de Galicia con sede en A Coruña, no prazo de dous meses, nos termos previstos no artigo 46 
na Lei 29/1998, do 13 de xullo, reguladora da xurisdición contencioso-administrativa. Previamente á 
interposición do recurso en vía xudicial poderase formular potestativamente un requirimento previo 
de anulación, no prazo de dous meses, nos termos previstos no artigo 44 do mesmo texto legal. 

No prazo de interposición do requirimento previo de anulación poderá promoverse a taxación pericial 
contraditoria dos valores comprobados pola Dirección Xeral de Desenvolvemento Rural para 
determinar a subvencionabilidade dos gastos, nos termos previstos no artigo 33 da Lei 38/2003, do 17 
de novembro, xeral de subvencións. 

Notifíquese esta resolución á entidade interesada, en cumprimento do previsto nos artigos 40 e 
seguintes da Lei 35/2015, do 1 de outubro, do procedemento administrativo común das 
administracións públicas (BOE núm. 236, do 2 de outubro). 

Santiago de Compostela, na data da sinatura dixital 

A conselleira do Medio Rural 
P.D. (Orde do 17.11.2015, DOG 23.11.2015) 
A directora xeral 

Mª Paz Rodríguez Rivera 

